
Nd. 49. Frumvarp

til laga um breyting á lögum nr. 41, 27. júní 1921, um breyting á 1. gr. toll- 
laga, nr. 54, 11. júli 1911. ,

Fhitningsm.: Haraldur Guðmundsson.

1. gr.
Töluliðirnir 8.— 10. i 1. gr. laganna orðist svo:

8. Af óbrenndu kaffi og kaffibæti allskonar 40 aurar af hverju kg.
9. Af allskonar brenndu kaffi 50 aurar af hverju kg.

10. Af sykri og sýrópi 10 aurar af hverju kg. -



2. gr.
Lög þessi öðlast gildi 1. janúar 1932.

G r e i n a r g e r ð .

Frumvarp þetta vai’ flutt á siðasta þingi, en náði ekki fram að ganga. 
Þá nam sykurtollurinn um 66% af innkaupsverði, kaffitollurinn um 60% og 
kaffibætistollurinn um 85%. Síðan hefir verð á þessum vörum erlendis lækkað, 
svo að tollurinn er nú orðinn miklu hærri, ef miðað er við innkaupsverð, t. d. 
yfir 100% af sykri. Þarf ekki að eyða orðum að því, hve ósanngjörn og fávís- 
leg svo gegndarlaus tollaálagning á algengar neyzlu- og nauðsynjavörur er. 
Tollalöggjöfin á nú drýgstan þátt í þvi, auk hins gegndarlausa milliliðakostn- 
aðar, að halda uppi vöruverðinu og þar með viðhalda dýrtíðinni í landinu, þar 
sem a. m. k. 1/10 hluti af öllum tekjum lágtekjumanna, sem hafa fyrir fjöl- 
skyldu að sjá, gengur til að greiða tolla og verzlunarálagningu á þá.

Samkv. innflutningsskýrslum áranna 1924— 1927 yrði tollurinn af þess- 
um vörum samkv. frv. um 622 þús. kr., en hann er áætlaður 850 þús. kr. í fjár- 
lagafrumvarpi stjórnarinnar. Mun þvi hæfilegt að áætla tekjurýrnun ríkissjóðs, ef 
frv. verður samþ., um 230 þús. krónur.

Að öðru leyti visast til greinargerðar, er fylgdi frv. á siðasta þingi.


